
ચાલો મનાવીએ, પરા�મી જવાનોને 
ર૧ તોપોની સલામીનું પવ�

 ૧૯૭પમાં બનેલી ‘આ�મણ’ �ફલ્મનું �કશારક�મારના ક�ઠ� 
ગવાયેલું અિવસ્ મરણીય ગીત છ�ઃ ‘દ�ખો વીર જવાનો અપને ખૂન પે 
યે ઇલ�મ ન આયે, માં ના કહ� ક� મેર� બેટ� વખ્ ત પડા તો કામ ન 
આયે.’
 ૧૯૭૧માં ભારતીય જવાનોને વતનપરસ્ તીની અને 
ફરજપરસ્ તીની આવી રીતે યાદ અપાવવાની જ�ર ન હતી. 
�ડસેમ્ બર ૩, ૧૯૭૧ની સાંજે રણહાક પડી ક� તરત બહાદુરોએ 
શ�ુનાશ માટ� બાંયો ચડાવી અને ૧૩મા �દવસે આ�મણખોરોને 
પરાસ્ ત કરી શરણગિતનો પ� લખી આપવા મજબૂર કરી છ�. 
 િવજય�દનની પ૦ મી જયંિતએ આજે તે રા�પૂતોનું પાવન 
સ્ મરણ કરીએ. યુ�માં જેઓ જખમી થયા, �વ પડીક� બાંધી જેઓ 
લ�ા અને જેમણે ભારતમાતાની સુર�ાના કાજે �ન ખોયા એ 
જવાનો ર૧ તોપોની સલામીના હક્કદાર છ�. આજથી શ� થતી 
રોજેરોજના અહ�વાલોની �ેણીની PDF આપ દર�ક વ્યિક્ત પોતાના 
ર૧ સ્ નેહી-િમ�ો-સગાંને મોકલો, જેથી વધુમાં વધુ લોકો 
રા�પૂતોના પરા�મો અંગે વાક�ફ બને. નક્કી માનો ક� ર૧ PDF 
મોકલવાનું આપનું કાય� એ શૌય�વાન જવાનોને �તીકા� મક રીતે 
અપાયેલી ર૧ તોપોની સલામી બની રહ�શે ક� જેમાંના ઘણા ખરા 
આજે હયાત નથી. 

મુંબઇ અને કરાંચી વચ્ચે હવાઇ માર્ગે 550 ​િકલોમીટરનું 
અંતર છે. વિગ્રહની વ્યૂહરચનામાં મુંબઇનું હુમલાના લક્ષ્ય 
તરીકે લશ્કરી મહત્ત્વ ખાસ નહિ. આમ છતાં ડિસેમ્બર ૬ની 
રાત્રે પાકિસ્તાન એર ફોર્સનાં પાંચ વિમાનો મુંબઇ પર ચડી 
આવ્યાં. ઘણું કરીને B-57 કેનબેરા બોમ્બર હતાં. (ત્રિજ્યામાં 
લેખાતી તે અમરેિકી વિમાનોની combat range: 1,300 
કિલોમીટર.) મુંબઇના એર-ડિફેન્સ રેડારમાં પાંચ લીલાં 
ટપકાના સ્વરૂપે દેખાયાં તે તરત L-40 બોફર્સ વિમાનવિરોધી 
તોપો ફાયરિંગ શરૂ કરી દીધું. 

સ્વિડનની બોફર્સ કંપનીએ ૧૯૩૪માં બનાવેલી, પણ આજે 
તદ્દન આઉટડેટેડ ગણાતી L-40 મિનિટના 120 તોપગોળા 
છોડી શકતી હતી. (દરેક ગોળો 0.9  કિલોગ્રામ વજનનો.) 
હવાઇ આક્રમણ થતું હોવાની ચેેતવણી તરીકે સાયરનો વાગી, 
એટલે શહેરમાં ગભરાટ મચ્યો. બોમ્બમારાથી બચવા માટે શું 
કરવું તે લોકોને સમજાતું ન હતું. અમુક જણા ઘરની બહાર 
નીકળી ખુલ્લામાં આવી ગયા, કેમ કે મકાન ધરાશાયી થતાં 
દટાઇ મરવું પડે અેવો તેમને ડર હતો. ખુલ્લી જગ્યામાં રહેલા 
અમુક જણા ઘરમાં જતા રહ્યાં. 

એન્ટિ-એરક્રાફ્ટ તોપગોળા આકાશમાં ફાટે ત્યારે પહેલાં 
ચમકારો થતો હતો અને પછી તેજલિસોટા પથરાતા હતા. 
ગોળામાં અનેક ગોળીઓ હોય, જેમાંથી અમુક જો હુુમલાખોર 
વિમાનની ફ્યૂઅલ ટેન્કને વીંધી નાખે તો એ ટાંકી ફાટીને 
વિમાનનો અંત લાવી દે. જાણી ન શકાયંુ કે પાકિસ્તાની 
હવાબાજો મુંબઇ ક્યા સંકુલને નિશાન બનાવવા માગતા 
હતા. અગાઉ સિવિલ ડિફેન્સના પ્રવક્તાઓ મુંબઇગરાઓને 
જણાવતા રહેલા દુશ્મનનું એકેય વિમાન મુંબઇ નજીક ફરક્યું 
ન હતું, પણ ૬ઠ્ઠીની સાંજ પછી 7:15 વાગ્યે સાયરનનો 
અવાજ દર થોડી મિનિટોના આંતરે ગાજવો શરૂ થયો તે 
છેક 8ઃ05 વાગ્યે શમ્યો. વિમાનો ક્યાંય બોમ્બ ફંેક્યા વગર 
જતાં રહ્યાં. મિશન આટોપ્યા વિના કેમ પાછાં વળી ગયાં તે 
સમજાયું નહિ. 

બોમ્બમારાથી તો મુંબઇના લોકો બચ્યા, પણ ભારતની 
બોફર્સ એન્ટિ-એરક્રાફ્ટ L-40 તોપોએ થોડોક અનર્થ સર્જ્યો. 
તોપગોળા ફાટ્યા પછી ધાતુના કટકાઓ અહીંતહીં વેરાયા 
અને ૪૦ લોકોને તેમણે જખમી ર્ક્યા. 

ડિસેમ્બર ૬ સુધીમાં પાકિસ્તાને 
ગુમાવેલાં લડાયક વિમાનોની 
સંખ્યા 52 હતી, જ્યારે ભારતના 
પક્ષે નુકશાન 19 વિમાનોનું 
હતું. પાકિસ્તાને ચોવીસ કલાક 
દરમ્યાન ભારતના અમ્બાલા, 
જમ્મુ, અમૃતસર તથા શ્રીનગર પર 
હવાઇ હુમલા ર્ક્યા. નિશાનબાજી 
કાચી હતી. અમ્બાલામાં સઘળા 
બોમ્બ મિલિટરી ફાર્મમાં પડ્યા, 
તો કાશ્મીરમાં એરબેઝને બદલે 
નાગરિક વિસ્તારોને ખુવાર ર્ક્યા. 
દુશ્મનનું મુખ્ય લક્ષ્ય (૬ઠ્ઠી ડિસેમ્બર 
પૂરતું) જમ્મુ હોય તેમ જણાતું હતું. 
દિવસમાં આઠ વખત તેનાં વિમાનો 

પાકિસ્તાનનું B-57 કેનબેરા ઘણું સફળ નીવડેલું બોમ્બર હતું. બ્રિટનની 
English Electric કંપની તેની મૂળ ઉત્પાદક, પણ અમેરિકાએ થોડાક સુધારાવાળી 

તેની B-57 આવૃત્તિ બનાવી કેટલાંક બોમ્બર્સ પાકિસ્તાનને આપ્યાં હતાં. 

જમ્મુ પર ચડી આવ્યાં. ભારતની એન્ટિ-એરક્રાફ્ટ તોપોએ 
બે Mirage-3 ને તોડી પાડ્યાં. જમ્મુથી 45 કિલોમીટર પૂર્વે 
સામ્બા સેક્ટરમાં પાક વિમાને બપોરે 1ઃ30 વાગ્યે નેપામ 
બોમ્બ ફેંક્યો. આ પહેલો બનાવ કે જ્યારે શત્રુએ ચોમેર આગ 
ચાંપતો નેપામ વાપર્યો. 

૧૯૬પનું ભારત-પાક યુદ્ધ રર દિવસ લંબાયંુ તેનું એક 
કારણ હતું. અમેરિકા દ્વારા પાકિસ્તાનને લશ્કરી કરાર હેઠળ 
ભેટ મળેલાં પેટન ટેન્ક, F-104 સ્ટારફાઇટર, F-86 સેબર 
જેટ વગેરે અદ્યતન શસ્ત્રોનો છેદ સહેજ ટાંચાં શસ્ત્રો ધરાવતા 
ભારતીય જવાનો પોતાનાં શૌર્ય વડે કાપતા રહ્યા હતા. ઉપરાંત 
બેય પક્ષે આયોજનની કમી હતી. આથી યુદ્ધ સરખેસરખાનું 
stalemate / મડાગાંઠ પ્રકારનું બની ગયું હતું. ૧૯૭૧માં 
ભારત પાસે MiG-21 જેવાં આધુનિક વિમાનો, T-55 જેવી 
મારકણી રણગાડીઓ, મિસાઇલ બોટ વગેરે પ્રભાવી શસ્ત્રો 
હતાં. આયોજન તો જડબેસલાક હતું. 

વ્યૂહાત્મક આયોજન પ્રમાણે જ ભારતીય 
વાયુસેનાએ પાકિસ્તાનની લડાયક શક્તિને 
ક્ષીણ કરી દેવા તેના બળતણ, દારૂગોળા, 
હથિયારો, અનાજપાણી વગેરેની સપ્લાય 
લાઇન કાપી નાખવા પર ફોકસ રાખ ય્ું. 
ડિસેમ્બર ૬ની સવારે કેનબેરા અને 
હન્ટર વિમાનોએ પાકિસ્તાનના અટક / 
Attock શહેરમાં આવેલી મોટી ઓઇલ 
રિફાઇનરીનો ખાત્મો બોલાવી દીધો. 
લડાઇના જુદા જુદા મોરચાઓ તરફ અને 
પૂર્વ પાકિસ્તાન (બાંગલાદેશ) માટે કરાંચી 
તરફ મિલિટરી સપ્લાય લાવતી ૮ ટ્રેનો પર 
રોકેટમારો અને બોમ્બમારો ચલાવી રર 
ભારખાનાંને તોડી નાખ્યાં. પેટ્રોલ વગેનોની 
પણ હુતાશની કરી નાખી. હવાઇદળના 
વેસ્ટર્ન કમાન્ડના સેનાપતિ એર માર્શલ 
એમ. એમ. ‘અસ્પી’ એન્જિનિયરે જણાવ્યું 
કે ૬ઠ્ઠીનો દિવસ પૂરો થયો ત્યાં સુધીમાં 
તેમનાં વિમાનોએ શત્રુ દેશ પર કુલ ૧૦૦ 
વખત અૅર અૅટેક ર્ક્યા હતા. 

ભારતીય એર ફોર્સના નીડર 
હવાબાજોએ પાકિસ્તાનની કરોડરજ્જુના 
મણકા ભાગંી નાખવા જે હુમલા ર્ક્યા 
તે બધા ૧૯૭૧ના યુદ્ધને વહેલી તકે 
સમેટી લેવાની ગણતરી મુજબના હતા. 

કેનબેરા, HF-24 મારુત, હન્ટર અને નેટના પણ ભારતીય 
પાઇલટોએ ભારે જોખમ ખડેી પાકિસ્તાન રેલવેના લાલામુસા, 
ધવાલનગર, રાઇવિન્દ, ઓકારા, ધારનોદ તથા મોન્ટગોમેરી 
જંકશન ખાતેના માર્શલિંગ યાર્ડ�ઝને તારાજ કરી દીધા. 
રેલવેના પુલો, શસ્ત્રાગારો, પેટ્રોલ-ડીઝલના ડેપો, રણગાડીઓ 

બેટલ ઑફ બસતંર ૧૯૭૧ના ભારત-પાક યુદ્ધનો સૌથી ભીષણ સંગ્રામ 
હતો. પાકિસ્તાનની ઘણી રણગાડીઓ નાશ પામી.

તેમજ Armoured Fighting Vehicles 
/ AFV તોડી નાખ્યાં. બહુ મોટું જોખમ 
તેઓ ખેડી રહ્યા હતા. વાયુસેનાએ અમુક 
વિમાનો ગુમાવ્યાં. બીજાં કેટલાંય એવાં કે 
જેઓ પોતાના હવાઇ અડ્ડે પાછાં ર્ફ્યાં ત્યારે 
ગ્રાઉન્ડ એન્જિનિયરોને તેમાં વધુઓછાં 
બાકોરાં પડેલાં જોવા મળ્યાં. 

પહેલેથી જ એર માર્શલ એન્જિનિયરનો 
મૂડ આક્રમક હતો. આ પારસી હવાબાજ 
(મૂળ નામ મીનૂ મેરવાન એન્જિનિયર) 
એક ખાસ રેકોર્ડ ધરાવતા હતા. નવેમ્બર, 
૧૯ર૯માં ઇસ્માઇલિયા સંપ્રદાયના 48મા 
ઇમામ આગા ખાને ઇંગ્લેન્ડથી ભારત સુધીની ફ્લાઇટ એક 
મહિના જેટલા સમયમાં ખેડી બતાવે એ પાઇલટ માટે 500 
પાઉન્ડનું રોકડ ઇનામ જાહેર ર્ક્યું. પાઇલટે solo / કૉ-પાઇલટ 
વગર એકલાએ ફ્લાઇટ યોજવાની હતી. ‍૧૯ર૯માં 500 
પાઉન્ડ બહુ મોટી રકમ હતી. 

એક મહિનાની મુદત તે જમાનામાં કસોટીકારક લેખાય 
તેવી હતી, કેમ કે વિમાનો આકાશી ખડમાંકડી જેવાં હતાં. 
એન્જિનિયરના મુખ્ય હરીફો મનમાેહનસિંહ અને જે.આર.
ડી તાતા હતા. તાતાએ જોયંુ કે એન્જિનિયર જેટલું તેમનું 
ગજું નહોતું, એટલે તેમણે સ્પર્ધામાં ભાગ લેવાનું માંડી વાળ ય્ું. 
મનમોહનસિંહ પ્રતિસ્પર્ધી બની રહ્યા. ઇંગ્લેન્ડના ક્રોડોન 
નામના એરપોર્ટ પરથી મીનૂ મેરવાન એન્જિનિયરે તેમના 
Gipsy Moth એરોપ્લેનમાં ટેક-ઑફ ર્ક્યું. સામો છેડો કરાંચી 
હતો. એન્જિનિયરે મનમોહનસિંહને હરાવી દીધા. એક દિવસ 

વહેલા પહોંચ્યા અને 500 પાઉન્ડ જીતી લીધા. આ ઘટનાને 
૧૯૭૧ના યુદ્ધ જોડે ભલે પ્રત્યક્ષ રીતનો સંબંધ નથી, પણ 
તે મીનૂ મેરવાન એન્જિનિયરની પાઇલટ તરીકેની પ્રતિભાને 
વ્યક્ત કરે છે. 

આ પારસી એર માર્શલે પાકિસ્તાની એર ફોર્સના નહોર 
અને દાંત ખેંચી લેવાની કાર્યવાહીમાં સહેજ પણ ઢીલ રહેવા ન 
દીધી. ૬ઠ્ઠી ડિસેમ્બરના દિવસે તેમણે પાકિસ્તાનના મીયાંવાલી, 
સરગોધા, રિસાલવાલા, શોરકોટ તથા મરુિદ અૅરબેઝને પણ 
સપાટામાં લેવડાવ્યા. દુશ્મનના પાઇલટોને નાહિંમત કરી 
દીધા. એન્જિનિયરે વાયુસેનાપતિ એર ચીફ માર્શલ પી. 
સી. લાલને રિપોર્ટ પાઠવ્યો કે દુશ્મનો આક્રમકતાનું વલણ 
તજીને રક્ષાત્મક રણનીતિ તરફ વળી રહ્યા હતા. બહુ જૂજ 
સંખ્યાનાં વિમાનો સરહદપાર ભારતમાં આવ્યાં, પણ તેમાંના 
ઘણાં મિશનો ‘ફ્લાઇંગ વિઝિટ’ જેવાં હતાં. પાકિસ્તાનીઓ 

આપણા Gnat / નેટ તથા MiG-21 ને જોતાવેંત 
પાછાં વળી જતાં હતાં. 

આ દરમ્યાન ભૂમિ ફ્રન્ટ પર શકરગઢ વિસ્તારમાં 
સામસામી રણગાડીઓ વચ્ચે ખૂનખાર જગં ખેલાવાનો 
શરૂ થયો હતો. આમ તો ભારતમાં ‘ફાંદ’ કાઢતો શકરગઢ 
bulge બસંતર નામના બહોળા ક્ષેત્રનો હિસ્સો લેખાય, 
માટે ત્યાંનું ટેન્કયુુદ્ધ Battle of Basanter નામે 
૧૯૭૧ના યુદ્ધની તવારીખમાં લખવાનું હતું. (જુઓ 
નકશો) ભારતની સીમાસુરક્ષા માટે બસંતરનો પ્રદેશ 
અસાધારણ વ્યૂહાત્મક મહત્ત્વ ધરાવતો હોવાને કારણે 
ત્યાં પાકિસ્તાનની લશ્કરી હિલચાલ વિશે જાણકારી 
મેળવવા બ્રિગેડિઅર વી. મહાલિગમ્ અને ત્રણેક 
સાથીદારો જીપગાડીમાં નીકળ્યા. સરહદ ઓળગંી કે 

પા   �ક  સ્ તા  ન

જ� મુ

શકરગઢ

અ�તસરલાહોર
ભા  ર

  તરાવી નદી

૧૦૦  �ક.મ
ી.

૧૦૦  �ક.મી.

રાહવાલી
bulge

આ ભારતની એન્ટિ-ટેન્ક Recoilless Gun છે. ફાયરિંગનો વળતો આધાત 
તેને વરતાતો નથી, માટે તેને જીપગાડી પર ગોઠવી શકાય છે. 

તરત દુશ્મનોએ તેમને 
પડકાર્યા. જીપગાડી પર 
Recoilless Gun / 
તોપગોળો છૂટે ત્યારે 
પ્રતિક્રિયા તરીકે 'back' 
ને મારતી 106mm 
ની તોપ હતી. તોપ 
ગર્જી કે તરત દુશ્મનોએ 
પીછેહઠ કરી નાખી. 

બસંતર નદીને 
લીધે બસંતર કહેવાતા 
પ્રદેશમાં દુશ્મનોએ 
સંખ્યાબંધ રણગાડીઓ 
લાવી દીધી હતી. 

ઇરાદો દેખીતી રીતે જમ્મુ-કાશ્મીરને બાકીના ભારત સાથે 
જોડતી ૪૬ કિલોમીટર પહોળી ‘નસ’ કાપી નાખવાનો હતો. 
આ જોખમનો મુકાબલો ભારતે આક્રમક રીતે કરવાનો રહે 
અને તે માટે રણભૂમિ ભારતની નહિ, પાકિસ્તાનની હોવી 
જોઇએ. ડિસેમ્બર પ-૬ની રાત્રે આપણી 17 Poona Horse 
નામની બટાલિયને સીમાપાર ૧પ કિલોમીટર સુધી પેસારો 
ર્ક્યો. ભારે અાક્રમકતા દાખવી શત્રુની ૪૮ રણગાડીઓના 
ભુક્કા કાઢી નાખ્યા (૧૯૩૮માં સ્થપાયેલી 17 Poona 
Horse નું લશ્કરી સ્લોગન रणवीर जय सदा હતું-અને 
છે.) આ બખ્તરિયા રેજિમેન્ટ રણગાડીઓની બનેલી હતી. 
રણગાડીઓને આપણી 54 Infantry division ના પેસારા 
માટે મેદાન ‘મોકળું’ કરવાનો હુકમ અાપ્યો હતો. લેફ્ટનન્ટ-
જનરલ ડબ્લ ય્ુ. એ. જી. પિન્ટો તે ડિવિઝનનું નેતૃત્વ કરી 
રહ્યા હતા. ભારે ખુમારીવાળા અને કૃતનિશ્ચયી હતા. 
સ ા હ સ વૃ ત્ તિ તેમની જિનેટિક બ્લૂ પ્રિન્ટમાં 

વણાયેલી હતી. 
શકરગઢને આવરી લેતા 

બસંતરની સપાટ 

ભૂમિ પર થોડી મિનિટોમાં ભીષણ ટેન્કયદ્ધ જામ્યું. લેફ્ટનન્ટ-
જનરલ પિન્ટો ઉપરાંત બ્રિગેડિઅર અરુણ વૈધ (વખત જતાં 
ભારતના સેનાપતિ) તેમની 16 Armoured Brigade સાથે 
આગળ વધી રહ્યા હતા. ભારતની મુખ્ય રણગાડી / MBT / 
Main Battle Tank રશિયન બનાવટની T-55 હતી, જ્યારે 
પાકિસ્તાને તેની Patton રણગાડીઓ પર મદાર રાખ્યો 
હતો. એક વાતે પેટનમાં મોટી ખોડ હતી. રણગાડીઓમાં 
સામાન્ય રીતે ડીઝલ વપરાય, જ્યારે પેટનનું એન્જિન અતિ 
જ્વલનશીલ / highly inflammable પેટ્રોલ બાળતું હતું.

ભારતીય સેનાનું 
ધ્યેય રાવી નદીની શાખા 
બસંતર નદીને પાર કરી 
શકરગઢના ભારત તરફ 
ફાંદ કાઢતા પ્રદેશને 
છૂટો પાડી દેવાનું હતું. 
પાકિસ્તાનની નેમ તે 
પ્રદેશ ભારતના કબજામાં 
જતો રોકવાની હતી. 
આથી તેણે લગભગ 
૭૦,૦૦૦ સનૈિકોની 
corps / કોર ત્યાં 
તહેનાત કરી હતી, જેમાં 
ત્રણ ઇન્ફન્ટ્રી ડિવિઝનો, એક આર્મર્ડ ડિવિઝન તથા ૧ આર્મર્ડ 
બ્રિગેડ હતી. તોપખાનું પણ હતું. ભારતની લશ્કરી જમાવટ 
પણ લગભગ એ જ સ્તરની હતી. 

ભારતનું કાર્ય જરા કઠિન એ વાતે બન ય્ું કે પાકિસ્તાને 
જમીનમાં એન્ટિ-ટેન્ક સુરંગો દાટી હતી. આથી સૌ પહેલાં 
9 Engineer Division ના નિષ્ણાતોએ તે સુરંગોને શોધી 
તેમનો નિકાલ કરવો પડ્યો અને તેમાં ઘણો સમય વીત્યો. 
ભારતની T-55 રણગાડીઓનો કાફલો ત્યાર પછી આગળ 
વધ્યો, પાકિસ્તાન તરફથી પ્રતિકાર પણ વધ્યો અને થોડા 
વખતમાં સ્પષ્ટ બન્યું કે સંગ્રામ તુમુલ બનવાનો હતો તેમજ 
દિવસો સુધી લંબાવાનો હતો. ˆ

લેફ્ટનન્ટ-જનરલ ડબ્લ્યુ. એ. જી. પિન્ટો

બ્રિગેડિઅર અરુણ વૈદ્ય
(૧૯૮૩માં ભારતના સેનાપતિ)

ભારતની રશિયન MBT / મેઇન બેટલ ટને્કઃ T-55

પાકિસ્તાનની અમેરિકી બનાવટની M48 પેટન રણગાડી

ડિસેમ્બર ૩-૪, ૧૯૭૧ રાત્રે પાકિસ્તાનનાં વિમાનો જામનગર પર ચડી આવ્યાં 
ત્યારે આપણા ઘણા પાઇલટો તેમનો મુકાબલો કરવા આકાશમાં ચડ્યાં. આ રાષ્ટ્રરક્ષકોનાં 
કુટુંબીજનોનો જીવ તાળવે હતો. એક પાઇલટ કાવસજી નામના પારસી હતા, તેમના પત્નીએ 
કરેલું એ વખતની સ્થિતિનું વર્ણન Vayu નામના મગેેઝિનમાં ર્ક્યું હતું. લખાણ અંગ્રેજીમાં 
છે, જેનો તરજૂમો ર્ક્યા વગર જેમનું તેમ અહીં રજૂ ર્ક્યું છે. 

